BARAZA LA WAWAKILISHI - ZANZIBAR
ORODHA WA SHUGHULI ZA LEO
BARAZA LA KUMI LA WAWAKILISHI
MKUTANO WA PILI
Kikao cha Sita - Tarehe 17 Februari, 2021.

Kikao Kitaanza Saa 3.00 (Tatu) Asubuhi
na Dua zitasomwa.

TAARIFA YA SPIKA:

Il. MASWALI:

Afisi ya Rais, Katiba, Sheria, Utumishi na Utawala Bora:

56. MHESHIMIWA HABIB ALI MOHAMED (Jimbo la Mtambwe) -
Atamuuliza Mheshimiwa Waziri wa Nchi, Afisi ya Rais, Katiba,
Sheria, Utumishi na Utawala Bora:

Kuna kitengo kinajuilikana kama Mamlaka ya Kupambana na
Rushwa na Uhujumu Uchumi Zanzibar (ZAECA).

(@ Je, Mamlaka ina umuhimu na faida gani nchini

(b)  Je, kwanini Mamlaka hiyo inashindwa kuhoji suala la
ununuzi wa meli ya MV. Mapinduzi Il na uhalisia wake.



Afisi ya Rais, Tawala za Mikoa, Serikali za Mitaa na Idara Maalum za

SMZ:

46.

60.

MHESHIMIWA MWANAIDI KASSIM MUSSA (Nafasi za
Wanawake) - Atamuuliza Mheshimiwa Waziri wa Nchi, Afisi ya
Rais, Tawala za Mikoa, Serikali za Mitaa na Idara Maalum za
SMZ:

Serikali ya Mapinduzi ya Zanzibar ilianzisha Kampuni ya
Wakala wa Ulinzi kupitia Jeshi la Kujenga Uchumi (JKU). Hata
hivyo, pamoja na kuanzishwa Wakala huo, bado hadi sasa
baadhi ya taasisi za Serikali zinaendelea kutumia kampuni
binafsi za ulinzi na kuisababishia Serikali hasara kubwa.

€) Kwa kuwa lengo la kuanzisha Wakala huo ni kuondoa
utitiri wa kampuni za Ulinzi na kuipunguzia Serikali
mzigo wa gharama za ulinzi. Je, ni hatua gani Serikali
itachukua kukabiliana na tatizo hilo.

(b) Ni taasisi gani za Serikali ambazo bado zinaendelea
kutumia walinzi binafsi badala ya Wakala wa Serikali

MHESHIMIWA HABIB ALI MOHAMED (Jimbo la Mtambwe) -
Atamuuliza Mheshimiwa Waziri wa Nchi, Afisi ya Rais, Tawala
za Mikoa, Serikali za Mitaa na ldara Maalum za SMZ:

Wakati dunia inasisitiza juu ya suala la ujasiriamali, jumuiya
zisizo za kiserikali na makundi mengine ya ushirika, limekuwa
ni suala ambalo limeitikiva na wadau wengi lakini suala hilo
limekosa ustawi nchini kwa maslahi ya umma.

(@  Je, nivipi jumuiya zisizo za kiserikali zitapewa uhuru wa
kutekeleza majukumu na kazi zao bila ya kikwazo
chochote.

(b) Je, Wadau hawa muhimu wanashirikishwaje katika
ujenzi wa nchi yetu.



Afisi ya Rais, Kazi, Uchumi na Uwekezaji:

79.

MHESHIMIWA BAKARI HAMAD BAKARI (Jimbo la Wawi) -
Atamuuliza Mheshimiwa Waziri wa Nchi, Afisi ya Rais, Kazi,
Uchumi na Uwekezaiji:

Kiwanda cha Kuzalisha Maji cha Drop kilichopo Wilaya ya Kati
— Unguja kinalalamikiwa kuwafanyisha kazi watendaji wake
hususan wanaozalisha maji kinyume na matakwa ya Sheria,
Kanuni na Mikataba ya Kimataifa.

(@) Je, Serikali ina utaratibu gani wa kuvifuatilia viwanda
vilivyopo kwa lengo la kuhakikisha kuwa vinatekeleza
shughuli zake kwa mujibu wa Sheria, Kanuni na
Mikataba ya Kimataifa.

(b)  Je, Serikali inatuahidi nini katika kuhakikisha kuwa haki
za watendaji wa Kiwanda hiki zinapatikana kama Sheria,
Kanuni na Mikataba ya Kimataifa inavyoelekeza.

Wizara ya Maji, Nishati na Madini:

44,

MHESHIMIWA MOHAMED MGAZA JECHA (Jimbo Ila
Mtambile) - Atamuuliza Mheshimiwa Waziri wa Maji, Nishati na
Madini:

Katika Baraza lililopita, niliwahi kuuliza swali kuhusu ujenzi wa
Tangi la Maji safi liliopo katika Jimbo la Mtambile na kujibiwa
ujenzi huo utafanyika. Pamoja na kuletwa vifaa vya ujenzi wa
tangi hilo, lakini hadi leo ujenzi wa tangi hilo haujafanyika.

(@  Je, nilini ujenzi huo utafanyika.

(b) Je, ni lini ujenzi huo utakamilika na kuwatatulia
changamoto ya kukosa maji wananchi wa maeneo hayo.



Wizara va Elimu na Mafunzo yva Amali:

23.

68.

MHESHIMIWA SALMA MUSSA BILAL (Nafasi za Wanawake)-
Atamuuliza Mheshimiwa Waziri wa Elimu na Mafunzo ya Amali:

Pamoja na jitihada za Serikali kupiga vita suala la udhalilishaji
kwa nguvu zake zote, sasa limeibuka suala la udhalilishaji na
ulawiti wa wanafunzi wenyewe kwa wenyewe katika skuli na
hata nje ya skuli (mitaani).

(@) Je, Serikali inalitambua suala hilo.

(b) Kama inalitambua suala hilo, Wizara imechukua hatua
gani.

(c) Je, Wizara imefanya utafiti kujua chanzo na ukubwa wa
tatizo hilo.

MHESHIMIWA DKT. SAADA MKUYA SALUM (Uteuzi wa
Rais)- Atamuuliza Mheshimiwa Waziri wa Elimu na Mafunzo ya
Amali:

Serikali imeruhusu wawekezaji binafsi katika sekta ya elimu
hapa Zanzibar, ambao wamesaidia kwa kiasi kikubwa sana
kunyanyua kiwango cha elimu.

(@ Je, ni masharti gani ambayo Serikali imewawekea
Wawekezaji wa Sekta ya Elimu wa Kimataifa wanaokuja
kufanya uwekezaji katika Sekta ya Elimu hapa Zanzibar.

(b)  Je, mambo gani hasa Serikali kupitia Wizara ya Elimu
imekuwa ikiyaangalia wakati wa ufuatiliaji wa uhakiki wa
uwekezaji katika elimu, ili kuhakikisha ufanisi na tija
vinapatikana kwa jamii ya watu wa Zanzibar.



Wizara va Ujenzi, Mawasiliano na Uchukuzi:

11. MHESHIMIWA MUSSA FOUM MUSSA (Jimbo la Kiwani) -
Atamuuliza Mheshimiwa Waziri wa Ujenzi, Mawasiliano na
Uchukuzi:

Mamlaka ya Usafiri na Usalama barabarani kwa mwaka wa
fedha 2020/2021 katika malengo yake ilipanga kukusanya
jumla ya shilingi 3,400,585,000/- kupitia vyanzo vyake vya
mapato.

Je, suala hilo limefikiwa hatua gani za utekelezaji hadi sasa.

32.  MHESHIMIWA HASSAN HAMAD OMAR (Jimbo la Kojani) -
Atamuuliza Mheshimiwa Waziri wa Ujenzi, Mawasiliano na
Uchukuzi:

Suala la ujenzi wa bandari ya Mpiga duri limekuwa la muda
mrefu.

(@  Je, nilini ujenzi utaanza na lini unatarajia kukamilika.
(b)  Je, bandari ikikamilika na kuanza kutumika, itaondoa

kero gani na itasaidia vipi shughuli zipi za kimaendeleo.

[I. TAARIFA YA SERIKALL:

Waziri wa Nchi, Afisi ya Rais, Fedha na Mipango:

Hotuba ya Muelekeo wa Hali ya Uchumi, Mpango wa Maendeleo na
Bajeti kwa mwaka 2021/2022 — 2023/2024.

Zanzibar, (Raya Issa Msellem)
17 Februari, 2021. KATIBU WA BARAZA.




